
                                      

ᐱᕙᓪᓕᐊᔪᑦ ᑐᓴᕋᑦᓴᑦ 
 
 

ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ ᐊᓐᓂᑭᑦᑐᕐᕕᒃ ᒪᑐᐃᖓᓕᖅᑐᖅ 
 
ᐃᖃᓗᐃᑦ, ᓄᓇᕗᑦ, ᐊᒃᑑᐸ 13, 2010 - ᒪᑐᐃᖅᑕᐅᓪᓚᑦᑖᕐᓂᖓ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ 
ᐊᓐᓂᑭᑦᑐᕐᕕᒃ ᖁᕕᐊᓱᐊᒍᑕᐅᖅᑲᐅᔪᖅ ᐅᓪᓗᒥ ᐃᖃᓗᐃᑦ, ᓄᓇᕗᒻᒥ. 
 

ᓕᐅᓇ ᐊᒡᓗᒃᑲᖅ, ᑲᓇᑕᒥ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᐅᑭᐅᖅᑕᖅᑐᒧᑦ 
ᒪᓕᒐᓕᐅᕐᕕᔾᔪᐊᒥᓗ ᑭᒡᒐᑐᖅᑎᐅᓪᓗᓂ ᓄᓇᕗᒻᒧᑦ, ᐃᓚᐅᖃᑕᐅᖅᑲᐅᔪᖅ ᐄᕙ ᐋᕆᐊᒃ, ᓄᓇᕗᒻᒥ 
ᓯᕗᓕᖅᑎ ᐊᒻᒪᓗ ᐃᓕᓴᐱ ᓯᐅᑎᐊᐱᒃ, ᐃᖃᓗᓐᓂ ᒪᐃᔭ ᖁᕕᐊᓱᐊᒍᑎᖃᖅᑎᓪᓗᒋᑦ. 
 

“ᒐᕙᒪᕗᑦ ᑮᓇᐅᔭᖃᖅᑎᑦᓯᖃᑦᑕᖅᑐᑦ ᐱᓕᕆᐊᓄᑦ ᓴᖅᑮᒍᑕᐅᒍᓐᓇᖁᓪᓗᒋᑦ ᐃᖅᑲᓇᐃᔮᑦᓴᓂᒃ ᑲᓇᑕᒥᐅᓄᑦ 
ᑲᔪᖏᖅᓴᐃᒍᒪᓪᓗᑎᓪᓗ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ,” ᐅᖃᖅᓯᒪᔪᖅ ᒥᓂᔅᑕ ᐊᒡᓗᒃᑲᖅ. “ᐅᑭᐅᖅᑕᖅᑐᒥ 
ᐱᙳᐊᕕᔾᔪᐊᖅᑐᓂ ᐊᓐᓂᑭᑦᑐᕐᕕᒃ ᓲᕐᓘᕈᑎᑦᓴᐊᖑᔪᖅ ᐱᓕᕆᐊᓂᒃ ᐱᕚᓪᓕᕈᑕᐅᒍᓐᓇᖅᑐᓂᒃ ᓄᓇᑦᑎᓐᓂ, 
ᐃᓚᑦᑎᓐᓄᑦ ᒪᒃᑯᑦᑐᑦᑎᓄᓪᓗ, ᐊᑑᑎᖃᑦᓯᐊᓪᓚᕆᓐᓂᐊᖅᑐᖅ ᐃᖃᓗᒻᒥᐅᓄᑦ.” 
 

“ᐱᕚᓪᓕᖅᑎᑦᓯᓂᖅ ᑮᓇᐅᔭᓕᕆᓂᒃᑯᑦ ᑲᑐᔾᔨᖃᑎᒌᓐᓂᕐᒥᒃ ᑐᕌᒐᑦᑎᓐᓂᒃ ᑲᒪᒐᓱᐊᖅᑎᓪᓗᑕ, ᑕᒪᑦᑕ: 
ᑲᑐᔾᔨᓗᑕ ᐋᖅᑭᑦᓱᐃᓗᑕ ᓯᕗᓂᑦᓴᑦᑎᓐᓂᒃ, ᐱᒻᒪᕆᐅᒻᒪᑦ ᓯᕗᓂᑦᓴᑎᓐᓄᑦ ᓄᓇᕗᒻᒥ,” ᐅᖃᖅᓯᒪᔪᖅ 
ᓯᕗᓕᖅᑎ ᐋᕆᐊᒃ. “ᒪᑐᐃᖅᑕᐅᒃᑲᓐᓂᕐᓂᖓ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ ᐊᓐᓂᑭᑦᑐᕐᕕᒃ 
ᐃᑲᔪᕐᓂᖃᕐᓂᐊᖅᑐᖅ ᑐᙵᕕᓕᐅᖅᐸᓪᓕᐊᑎᓪᓗᑕ ᖃᓄᐃᓐᓇᖏᑦᓯᐊᖅᑐᓂᒃ ᓄᓇᓕᓐᓂᒃ 
ᓴᖅᑭᔮᖅᑎᑦᓯᒐᓱᐊᕐᓂᒥᓪᓗ ᕿᑲᑐᐃᓐᓇᙱᓪᓗᑎᒃ ᐃᖃᐃᓕᓴᖃᑦᑕᖁᓪᓗᒋᑦ ᒪᒃᑯᑦᑐᒋᔭᕗᑦ.” 
 

“ᖁᕕᐊᑦᑐᖓ ᐊᑐᓂᑦ ᐱᖓᓱᑦ ᒐᕙᒪᐃᑦ ᐱᓕᕆᖃᑎᒌᒍᓐᓇᓚᐅᕐᖓᑕ ᐱᐅᓯᕚᓪᓕᖅᑕᐅᖁᓪᓗᒍ 
ᓄᓇᑦᑎᓐᓂ,” ᐅᖃᖅᓯᒪᔪᖅ ᐃᓕᓴᐱ ᓯᐅᑎᐊᐱᒃ, ᐃᖃᓗᓐᓂ ᒪᐃᔭ. “ᑖᓐᓇ ᐱᓕᕆᐊᖅ 
ᐱᔭᕇᖅᑕᐅᒍᓐᓇᓚᕿᓯᒪᔪᖅ ᑲᑐᔾᔨᖃᑎᒌᓐᓂᒃᑯᑦ. ᐃᖃᓗᒻᒥᐅᑦ ᐅᑕᖅᑭᙳᓕᖅᓯᒪᔪᑦ ᓴᓇᔭᐅᒋᐊᕐᓂᖓᓂᒃ 
ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ ᐊᓐᓂᑭᑦᑐᕐᕕᒃ ᖁᕕᐊᑦᑐᒻᒪᕆᐅᔪᒍᓪᓗ ᒪᑐᐃᖓᒃᑲᓐᓂᕈᓐᓇᓕᕐᖓᑦ. 
ᑖᓐᓇ ᐱᓕᕆᐊᖅ ᐱᒻᒪᕆᐅᓂᖃᖅᑐᖅ ᓯᑎᒃᑯᖏᓐᓄᑦ ᐃᖃᓗᐃᑦ ᐃᓚᒋᐊᕈᑕᐅᓂᐊᖅᑐᓂᓗ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓄᓪᓗ ᓄᓇᑦᑎᓐᓂ.” 
 

ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ ᐊᓐᓂᑭᑦᑐᕐᕕᒃ ᑭᓱᑐᐃᓐᓇᕐᓄᑦ ᐱᔾᔪᑎᖃᖅᑐᓂ ᐊᓐᓂᑭᑦᑐᕐᕕᒃ 
ᑐᙵᓱᑦᑎᑦᓯᕕᐅᖃᑦᑕᖅᓱᓂ ᓄᓇᓕᓐᓂ ᖃᓄᐃᓕᐅᕈᑕᐅᔪᓂᒃ ᐃᖃᐃᓕᓴᖅᑎᑦᓯᓂᕐᒥᓪᓗ ᒪᒃᑯᑦᑐᓂᒃ ᑕᒫᓂ. 
ᐊᓐᓂᑭᑦᑐᕐᕕᒃ ᐃᖃᓗᒻᒥᐅᓄᑦ ᑭᐱᙳᐃᔭᕐᕕᐅᒃᑲᓐᓂᕈᓐᓇᕐᓂᐊᖅᑐᖅ ᐱᙳᐊᕐᕕᐅᒍᓐᓇᕐᓗᓂᓗ, 
ᐊᓐᓂᑭᑦᑐᕐᕕᐅᓗᓂ, ᕼᐊᑭᕐᕕᐅᓗᓂ ᓴᓂᐅᑎᙳᐊᓄᓪᓗ ᐊᔫᕋᓱᐊᕐᕕᐅᓗᓂ. ᐊᓐᓂᑭᑦᑐᕐᕕᒃ 
ᑐᙵᓱᑦᑎᑦᓯᕕᐅᒍᓐᓇᕐᒥᔪᖅ ᐊᒥᓱᓄᑦ ᑲᓇᑕᓕᒫᒥ ᓄᓇᕐᔪᐊᓕᒫᒦᖔᖅᑐᓂᓪᓗ ᖃᓄᐃᓕᐅᖅᑎᑦᓯᓂᐅᔪᓂᒃ, 
ᓲᕐᓗ 2014 ᐅᑭᐅᖅᑕᖅᑐᒥ ᐱᙳᐊᕕᔾᔪᐊᓛᖅᑐᓂᒃ. 
 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓯᒪᔪᑦ $748,740 ᐊᓐᓂᑭᑦᑐᕐᕕᒻᒧᑦ. ᓄᓇᕗᑦ ᒐᕙᒪᒃᑯᖏᑦ 
ᐃᖃᓗᓐᓂᓗ ᓯᑎᒃᑯᖏᑦ ᐊᑐᓂᑦ ᑮᓇᐅᔭᖃᖅᑎᑦᓯᓚᐅᖅᑐᑦ $748,740 ᐱᓕᕆᐊᒧᑦ. ᑲᑎᓕᒫᖅᑐᒋᑦ 
ᐊᑭᒋᓚᐅᖅᑕᖏᑦ ᐱᓕᕆᐊᖑᑎᓪᓗᒍ $2.2 ᒥᓕᐊᓐ. 
ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᖏᑦ ᑖᒃᑯᓄᖓ ᐱᓕᕆᐊᓄᑦ ᐱᔭᐅᓯᒪᔪᑦ $4 ᐱᓕᐊᓐᓂᒃ ᐊᑭᑐᔫᑎᓄᑦ 
ᑲᔪᖏᖅᓴᐃᒍᙱᖃᕐᓂᕐᒧᑦ ᑮᓇᐅᔭᖏᓐᓂᒃ, ᑮᓇᐅᔭᖃᖅᑎᑦᓯᕙᑦᑐᑦ ᖃᓪᓗᓈᓂ, ᐅᑭᐅᖅᑕᖅᑐᒥ ᓄᓇᓕᓐᓂᓗ 



   

ᒐᕙᒪᓄᑦ ᓴᓇᔭᐅᒋᐊᑲᐅᑎᒋᒍᓐᓇᖅᑐᓄᑦ ᐊᑭᑐᔫᑎᓄᑦ ᐱᓕᕆᐊᓄᑦ. ᐊᑕᖏᖅᑐᒋᑦ, ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᓯᓯᒪᓕᖅᑐᑦ ᐅᖓᑖᓄᑦ $3.5 ᒥᓕᐊᓐᓂᒃ ᒪᕐᕉᓐᓄᑦ ᐱᓕᕆᐊᓐᓄᑦ ᓄᓇᕗᒻᒥ ᐊᑭᑐᔫᑎᓄᑦ 
ᑭᔪᖏᖅᓴᐃᒍᑎᖃᕐᓂᕐᒧᑦ ᑮᓇᐅᔭᖏᓐᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑭᑐᔫᑎᑦ ᐱᓕᕆᐊᑦ ᓄᓇᕗᒻᒥ ᒥᑦᓵᓄᑦ, ᑕᑯᒋᐊᕐᓗᒍ www.creatingjobs.gc.ca. 
 
ᖃᐅᔨᒋᐊᒃᑲᓐᓂᕈᒪᒍᕕᑦ ᑲᓇᑕᒥ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂᒃ, 
ᑕᑯᒋᐊᕐᓗᒍ www.actionplan.gc.ca. 
 
ᖃᐅᔨᒋᐊᕐᕕᑦᓴᐃᑦ: 
 
 
ᔮᓐ ᐹᑉᑳᒃ 
ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ 
ᐱᖁᑎᕐᔪᐊᓕᕆᔨᒃᑯᓪᓗ ᒥᓂᔅᑕᐅᑉ ᐊᓪᓚᕝᕕᖓᓂ 

(613) 991-0700 
 
ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 

(867) 975-5059 
 
ᕚᓗᕆ ᑳᓕᓐ 
ᓯᑎᒃᑯᖏᑦ ᐃᖃᓗᓐᓂ  

(867) 979-5667  
 
ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 

613-948-1148 

 

 
 


